
Abstract: The semi-agricultural and semi-pastoral belt has a unique environment and livelihood. It occupies a large area in Inner Mongolia. Based on the actual situation and characteristics of the semi-agricultural and semi-pastoral area, it   is of great significance to provide a poverty alleviation method adapted to local conditions. This article takes Majiazi Village, Chifeng City, Inner Mongolia as an example to analyze the poverty situation and causes of poverty in semi-agricultural and semi-pastoral areas, and uses the theoretical methods of social work to guide social workers in poverty alleviation by enhancing the “independent development capability” of poor households.  Providing  accurate  services  and  assistance  for people, places, and categories brings positive effects to the targeted poverty alleviation work.

Удиртгал
Өвөр Монголын Өөртөө Засах Оронд БНХАУ-ын хэмжээнд бүртгэгдсэн ядууралтай аймаг хошуу олон байдаг ба түүний дотор хагас тариалах, хагас малжих бүс нь илүү ядууралтай байдаг. 2017 оны Өвөр Монголын Өөртөө засах орны ядуурлыг буурууулах. ажлын тайланд бичигдсэнээр: “2016 оны ядууралтай өрхийг 240000 өрхөөр багасгаж, ядууралтай хүн амыг 60000- аар багасгаж ядуурлыг бууруулах үүргийг төлөвлөгөөтэйгөөр биелүүлжээ.”115 Ядуурлыг бууруулах ажил нь нэг талаар амжилт олсон боловч ядуурлын асуудал байсаар л байна. Орон нутгийн чанартай ядуурлыг шийдвэрлэх зорилтыг биелүүлэхэд маш олон шинэ саад бэрхшээл тулгарч байна.
Өвөрмонголыг аж ахуйн арга хэлбэрээр нь гурван бүсэд хувааж байна. Үүнд: Тариаллах бүс, малжих бүс, хагас тариаллах хагас малжих бүсүүд багтана. Харин хагас тариаллах хагас малжих бүс нь Өвөрмонголын 40%-ийг эзэлж байна. “Өвөрмонголын Өөртөө Засах орны Улаанхад хотын Хишигтэн хошуу бол Өвөрмонголын нийтлэг мал аж ахуй, тариалан хосолсон аж үйлдвэрийн бүс байж Өвөрмонголын дунд зүүн хэсгийн газар оронд байршиж ядуурлын шалтгаан, ядуурлыг бууруулах ажилд нэлээд нийтлэг төлөөлөх ач холбогдолтой”116. Тйимээс тус өгүүлэлд малжих бүсийн хошуу нутагт хагас тариаллах хагас малжсан аж ахуйтай айл тосгоноор жишээ болгож түүний өвөрмөц онцлогт чиглүүлэн хэрхэн оновчтойгоор ядуурлыг бууруулах тухай түүний ач холбогдлыг тоймлон өгүүллээ. Тухайн газрын ядууст туслах ажил нь ерөнхийдөө засгийн ордны ядууст туслах ажлын арга хэлбэрээр гол болгож харин нийгмийн бүлгээс оролцох хэмжээ нь хязгаартай байдаг. Энэ нь ядууст туслах ажлын үр бүтээмжид зохих хэмжээний нөлөөтэй. Сүүлийн жилүүдэд БНХАУ-ын нийгмийн ажлын хөгжилтийг дагалдаад нийгмийн ажилтнуудаас ядууст туслахад хэрхэн оролцох тухай олон судалгаа хийсэн байдаг. Энэ нь нийгмийн ажлын байр суурь ба үйл ажиллагааг тасралтгүй дээшлүүлэв. Хагас тариалж
хагас малжих бүсийн малчин тариачдын онцлог шинжийг хүндэтгэн, түүний ядуурлын шалтгааныг задлан шинжилж, тэдний үзэл сэтгэлгээ болон ухамсарыг нь ойлгож, тэдэнд нийцэн зохицсон арга бодлого хэрэгжүүлэх нь нийгмийн ажлын үндсэн ойлголттой нийцэх юм. Ийнхүү тус судалгаанд нийгмийн ажлын тусгай мэргэжлийн үүднээс хагас тариаллах хагас малжих бүсийн иргэдийн ядуурсан шалтгааныг авч үзэхийн хамт нийгмийн ажлын үйлчилгээгээр оролцох арга зам, боломжийг нээн илрүүлэх болно.
НЭГ: ХАГАС ТАРИАЛЛАХ ХАГАС МАЛЖИХ БҮСИЙН ЯДУУ АЙЛ ӨРХИЙН АМЬДРАЛ АХУЙ БА ЯДУУРЛЫН ШАЛТГААН

Нэг: Ядууралтай айл өрхийн өнөөгийн байдал
Өвөрмонголын Өөртөө Засах орны Улаанхад хотын Хишигтэн хошууны Ма Жиа Зи тосгон бол тухайн газрын ядууралтай тосгонуудын нэг бөгөөд тариалангийн аж ахуй болон мал аж ахуй эрхэлдэг. “Ма Жиа Зи тосгоны талбайн нийт хэмжээ 30км2 үүнд 140000мү \мү гэдэг нь БНХАУ-д хэрэглэгддэг хааш хаашаа 10м буюу 100м2 талбай юм\ тариан талбай, 290000мү бэлчээрийн газар багтана. Нийт 13 нэгж хэсэг байна. Үүнд нийт хүн ам нь 607 өрхийн 1886 хүн байж үүний дотор байнгын оршин суугч 395 өрхийн 964 хүн байна. Доод баталгаат \гэр бүлийн хүмүүст ногдох сарын орлогын хэмжээ нь улсаас тогтоосон хөдөлмөрийн хөлсний доод хэмжээнээс харьцангуй бага айл өрх\ 212 өрхийн 296 хүн, таван баталгаат өрх \ идэх, өмсөх, орон сууц, эмчилгээ, оршуулагын зардал гэсэн 5 хэрэгцээг өөрсдөө хариуцаж дийлдэг айл өрх\ 12 өрх, хөгжлийн бэрхшээлтэй хүн 88, дансалж картлагдсан\ амьдралын наад захын хэргэцээгээ хангаж чадахгүй, зөв нарийвчлалтайгаар ядуурлыг бууруулах төрийн бодлогод хамрагдсан айл өрх\ өрх 31 өрхийн хүн 65 байна.”117
Тосгоны бэлчээр нь цөлжилтөнд нэлээд автсан ба бэлчээрийн өвсний чанар муу, хүн бүрт дунджаар ногдох тарианы талбайн хэмжээ бага. Хэдийгээр тариалан, мал аж ахуй нэлээд хөгжиж байгаа боловч тэр нь тэнцвэр муутай байж, тосгоны газар шорооны нөөц нь зохистой ашиглагдахгүй байсаар байна. Тус газар нь малжих бүс ба тариаллах бүстэй харьцуулвал тариалан мал аж ахуйн үйлдвэрлэлийн арга маяг зэрэгцэн оршиж түүний үйлдвэрлэлийн арга ба эзэмших арга нь тариачин ба малчин өрхөд хоёрдмол чанар үүсгэж ажлын хувиарлалтанд тодорхой хэмжээгээр нөлөөлж байна. Дан ганц бэлчээр нутаг болон газар тариалангийн хүрээ хэмжээг өргөтгөх зэрэг уламжлалт аргаар үр ашгийг дээшлүүлэх боломж нөхцөл ч алдагдсан байдалтай байна.
Хоёр: Хагас тариаллах, хагас малжих бүсийн ядуурлын шалтгааныг тодруулах нь
“Одоогоор Өвөрмонголын хагас тариалж хагас малжих бүсэд газрын байдал болон малын тоо толгойноос хамаарч газар эзэмших ба тариалан мал аж ахуйн уламжлалт арга голлож, газар шороо болон малын гаралтай түүхий эдийн бүтээгдэхүүн бага, үйлдвэрлэлийн өргөтгөл болон хөгжил удаан, үйлдвэрлэлийн өөрийн өртөг өндөр, үр ашиг багатай, бүтээгдэхүүний эргэлтийн хурд удаан, бүтээгдэхүүний чанар муу байдаг нь тухайн газрын ядуурлын нэг том шалтгаан юм.”118
Тус тосгон нь тариалан, мал аж ахуйн бүтээгдэхүүнийг худалдан борлуулах зах зээлээс хол байрладаг тул тариачид малчдын ихэнх нь худалдан авагчдын гэрт очиж худалдан борлуулах, урт хугацаанд хямд үнээр худалдаа хийх зэргээр ашиг орлого муутай байжээ. Түүнчлэн зах зээлийн тухай мэдээлэл дутмаг, зам харилцаа буйд бөглүү байдлаас шалтгаалж малчин тариачдад хөрөнгөжих чадвар, арга зам дутагдаж ерөнхийдөө өөрийн хэрэгцээгээ өөрөө хангасан уламжлалт тариалан мал аж ахуйн амьдралын хэв маягаар амьдарсаар байлаа.
117	Тосгоны даан тэтгэх нэг жээс хангав.
118 付桂军.内蒙古半农半牧区经济发展相对滞后原因分析[J].阴山学刊,2006(01):105-108.

Иймэрхүү амьдралын хэв маягаас болж, өдөр дутмын амьдралдаа орлого зарлагын тухай нарийн нягт төлөвлөгөөгүй буюу орлого зарлагаа захирч дийлэхгүй ядууралд хүрдэг жишээ олон байна.
Хагас тариаллах хагас малжих бүсийн хүмүүс нь тариаллах газар ба бэлчээрийн газрыг ашиглан амьдардаг. Тариалангийн аж ахуй ба мал аж ахуй нь тэдний амьдралын гол тулгуур юм. Хүмүүсийн амьдрал дунд мал аж ахуй болон газар тариалан нь хоорондоо харилцан түшилцэж харилцан нөхцөлдөж байдаг. Харилцан түшилцэх гэдэг нь өдөр тутмын амьдрал дунд тариалах ба мал аж ахуйн хоёр төрлийн нөөц баялгийг зохистой ашиглан хамтад нь хөгжүүлэхийг зааж байна. Ма Жиа Зи тосгоны тариачин малчид тариалан мал аж ахуйн ашиг шим орлого, тариалан мал аж ахуйн бүтээгдэхүүний орлогоор амьдардаг бөгөөд амьдралдаа хэрэглэх үйлдвэрлэлийн тоног төхөөрөмж зардал, гэр бүлийн амжиргааны зардал, эрүүл мэндийн даатгалын төлбөр, өндөр настны асрамжийн зардал зэрэг зүйлсэд зарцуулдаг. Гэр бүлийн эзэмшлийн орлогод тариалан мал аж ахуйн орлогоос гадна зарим ядуурлаас гаргах төрийн халамж, бас зээлийн төрөл зүйл ба бараа бүтээгдэхүүний туслалцаа ирдэг боловч тийм ч их тус нэмэр болдогүй байв.
Байгалийн хүчин зүйл, газар шороог зүй бусаар ашигласнаас үүдэн гарсан уур амьсгалын өөрчлөлт нь газар тариалан мал аж ахуйн үйлдвэрлэлд ихээхэн түгшүүр авчиржээ. Ган гачиг ба зуд, малыг хэт их хэмжээгээр өсгөх, цаг агаарын асуудал зэрэгт тохиромжтой арга хэмжээ аваагүйн улмаас тариалангийн ашиг орлого нэлээд муудаж, худалдаанд нөлөөлөөд зогсохгүй малын тэжээл бордоог гүйцэт хангаж чадахгүйд хүрсэн. Энэ нь тариалан мал аж ахуйн үйлдвэрлэлийн өөрийн өртөгийг тасралтгүй дээшлүүлсэн байв. Тариан газрыг үндсэндээ их хэмжээний химийн бордоотой ашиглаж байснаас хөрсний чанар муудаж, тариачин малчдын ашиг орлого жилээс жилд багасч, тосгоны газар шорооны талбайг өргөтгөн хагалсан ч түүнийг нөхөн сэргээж чадахгүй байна. Тариалангийн газрын цэвэр ашиг орлого нь тэгээс бага буюу тэгтэй тэнцүү үед малчин өрх эд материалын ба хөдөлмөрийн хүчний зарцуулалтаа багасгаж тариалангийн газрыг ашиглахаа зогсоодог. Ийнхүү тариалангийн үйл ажиллагаа хязгаарлагдмал байдалд орвол тариачин малчид дан ганц мал аж ахуйдаа түшиглэн амьдрах бөгөөд, бэлчээр болон малын тоо бага байдал нь ядууралд дахин дахин оруулах эрсдлийг бий болгодог.
Газар тариалан болон мал аж ахуйд хэрэглэх газрыг тодорхой хуваарилаагүйн улмаас газрын ашиглалтанд байгалийн баялаг болон нийгмийн баялгийг зөв тохируулж чаддаггүй. Газар тариалан болон мал аж ахуйгаар хөгжиж тариалангийн улиралд үр тариа болон ургамал ногоо тарьдаг боловч тоо хэмжээ болон чанарын асуудал гарч, түүнийгээ гадагш худалдахад хүндрэлтэй ба зарим үед малын тэжээл, бордоогоо хангаж чадахгүйд хүрдэг. Тариалангийн улирал өнгөрөхөд тариачид болон малчид бүх хүчээ мал маллахад хандуудах боловч байгалийн гамшиг, уур амьсгалын өөрчлөлтөөс бултах аргагүй. Энэ нь заримдаа мал сүргийн тоо толгойн өсөлт хөгжилтөнд нөлөөлж байдаг. Мөн мал аж ахуйн бүтээгдэхүүнийг ашиглах туршлага дутмаг ба үйлдвэрлэл хийгээд түүнийгээ яаж боловсруулах талаар шинийг санаачлах боломжгүй байдаг. Иймэрхүү тариалан, мал аж ахуйн хөгжлийн хэв маяг нь ядуурлаас гарах сайн арга биш юм. Тэдний хувьд энэхүү ээлжэн үйлдвэрлэх үйлдвэрлийн хэлбэр нь хур тунадасны хэмжээ харж, өөрөөр хэлбэл тэнгэрийн ая эвийг харж амьдрах хэрэгтэй болж байгаа юм. Энэ нь тэдний амьдралын идэвхитэй байдал ба ядуурлаас гарах гэсэн ухамсарт нь сөргөөр нөлөөлсөн байна.
Хагас тариаллах хагас малжих бүсийн амьдралын хэв маяг нь олон янз байдаг ба ерөнхийдөө малчин, тариачин, хосолсон аж ахуйт гэж гурван төрөл хуваадаг ба Миа Жиа З тосгонд хосолсон аж ахуйт айл өрх олон тоог эзлэн амьдардаг. Тариа тариаллах ба мал маллахад газрын нөөц баялаг ашиглах хэв маяг, арга хэлбэр нь хоорондоо ялгаатай учраас түүнээс гарах ашиг шим нь өөр өөр байдаг. Үүнд: газрын баялгийг тасралтгүйгээр ашиглах нь нэн чухал юм. Хагас тариаллах хагас малжих бүсэд тухайн газрын оршин суугчид өөрийн газраа хэрхэн зөв

хувиарлах нь тэдний амьдралын баталгаа болдог. Тариа тариаллах болон мал маллах газраа зөв зохистой хувиарласнаар тухайн газрын онцлогт тохирсон аж ахуйг эрхэлж хагас тариаллах хагас малжих бүсийн малчин тариачдын олз ашгаа ахиулах хэрэгцээ шаардлага байсаар байна. Хагас тариаллах хагас малжих бүсийн нөөц баялгийг хэдийгээр төрөлжүүлсэн боловч малчин тариачдын бодитойгоор ашиглах эх баялаг тийм ч их биш, хувь хүний ур чадвар дутмаг, ажлын байр хүрэлцээгүйн улмаас гадагш гарч ажил хийх ихэссэн ч гэр бүлийн орлого тогтмол бус ба хүрэлцэхгүй хэмжээнд байна. Тариачин, малчдын гэр бүлийн хүчин зүйлээс авч хэлбэл тухайн хүний соёлын хэм хэмжээ болон мэргэжлийн ур чадвар нь түүний газраа хэрхэн зөв зохистой ашиглаж байгаа хийгээд олж буй ашиг орлоготой нь тодорхой хамааралтай байдаг. Тариалан мал аж ахуйн хөдөлмөр хүнд учраас хөдөлмөр эрхлэх боломжтой хүмүүсийн тоо хүрэлцээтэй ч гадагш гарч ажил хийх хүмүүсийн тоо нэмэгдсээр байна. Залуучууд нь хөдөө тосгоноос гарч ажиллах болсноор тосгонд ажиллах хүч үгүй болж гэр бүл доторх хөдөлмөрийн тэнцвэрт байдал алдагдаж засгийн ордны халамжинд хэт түшиглэснээс газар тариалан болон мал аж ахуйн хөгжилд сөрөг нөлөө үзүүлж байна.

Гурав : Ядуурлыг бууруулах төрийн бодлого ба түүний хэрэгжилт, үр дүн
Ма Жиа Зи тосгонд засгийн ордноос авч буй зөв нарийвчлалтайгаар ядуурлыг бууруулах төрийн бодлогын хүрээнд ядууг тэтгэх талаар хэд хэдэн төрлийн арга хэмжээг хэрэгжүүлж байна. Үүнээс дурдвал:
1. “Орон сууцны аюулгүй байдлыг хангах” нурах аюултай гэр, байшинг өөрчлөн засах ажлыг 2017 онд 5 газарт хэрэгжүүлж нийт 32 ядуу өрх хамрагдсан.
2. “Хишигтэн хошууны ядуу хүмүүст эрүүл мэндийн туслалцаа үзүүлэх төсөл” -ийн хүрээнд эмчилгээний даатгал, хүнд өвчний даатгал зэргээр тусалж, өвчнөөс болж ядуурахаас сэргийлж ядуу хүмүүсийн эрүүл мэндийн баталгааг дээшлүүлж байна
3. Тосгоны ядуурлыг бууруулах халамжийн нэгжийн 2 ажилтан ба тосгоны 2 ажилтны хамтарсан 4 хүний бүрэлдэхүүнтэй баг урт хугацаагаар тосгонд төвлөрөн сууж ядууст туслах ажлыг хэрэгжүүлэх үүргийг биелүүлж байна.
4. Тосгоны ядуу иргэдийн амьдралын нөхцөл байдал болон орлогын хэмжээгээр нь зөв ангилан ялгахын тулд улсаас тогтоосон стандартад тулгуурлан зөт ангилах ажлыг хэрэгжүүлж байна.
“2014 онд “Өвөрмонголын өөртөө засах орны малжих тариалах бүсийн ядууст тусалж нээн хөгжүүлэх төсөл”-ийг хүрээнд Хишигтэн хошууныхан оновчтойгоор ядуурлыг бууруулах ажлыг идэвхитэй хэрэгжүүлж малжих тариалах орны байнгын оршин суугч ядууралтай хүн амыг оновчтой ялган таньж ядуу айл өрхийн үндсэн байдлыг тодорхой ойлгож ядууралтай өрхийг тогтоосон хугацаанд ядуурлаас гарахыг баталж, стандартчилах дүрмийг хэрэгжүүлжээ.”119 Стандартчилах дүрэм гэдэг нь ядуу хүмүүсийг ялган таних чиг баримжаа юм. Энэ нь зорилтот өрхөд хүрч сурвалжлах хэлбэрийг хэрэгжүүлэн тосгоны ард иргэд, ядууралтай өрхийн өргөдлийн хүснэгтийг бөглөн, энэ хүснэгтэд орлогын байдал, орон сууцны нөхцөл, амьдралын нөхцөл, өрхийн гишүүдийн байдал ажил хөдөлмөр эрхэлж байгаа байдал зэргийг багтаана. Үүний дараагаар тосгоны ардын зөвлөлөөс ядууст туслах ажилд сонгуулиар сонгох хурлыг өрнүүлж ядуу өрхийг сонгон гаргана.
Ядуу өрхийг жинхнээр сонгон гаргахад маш олон хүндрэл тулгарч байна. Зарим хүндрэлтэй амьдралтай айл өрх тусламж авахын төлөө гэр бүлийн  орлогын  мэдүүлгийг нуун далдалж үнэн бус байдлаар өргөдөл дэвшүүлдэг. Энэ нь хяналтын талын дутагдалтай талыг харуулж байгаа юм. Жишээлбэл: Нурах аюултай гэр, байшинг өөрсдөө сэргээн засахад засгийн ордноос тусгай бэлэн мөнгөөр хангадаг. Гэвч энэ их ажиллагааны явцад тариачин,
119 杨雨晨.克什克腾旗精准扶贫实施现状与脱贫对策研究[D].内蒙古大学,2017.

малчид засвар хийх мөнгөө эхлээд өөрсдөө гаргах хэрэгтэй байдаг. Энэ нь ядуу хүмүүсийг илүү хүнд байдалд оруулсан байдаг.
Мөн Зөв нарийвчлалтайгаар ядуурлыг бууруулах төрийн бодлогыг хэрэгжүүлэхдээ  газар орны болон ядуурлын төрөл байдалд нь тохируулахын зэрэгцээ хүн амын байдалд нь тохируулан бодлого хэрэгжүүлэх хэрэгтэй болно. Хагас тариаллах хагас малжих бүс нутгийн онцлогт нь тохируулан арга бодлого хэрэгжүүлэх хэрэгтэй. Харин тариалангийн бүс нутаг юмуу эсвэл мал маллах бүс нутагт харьяалагдах биш юм. Тариалан болон мал аж ахуй зэрэгцэн оршсон хагас тариаллах хагас малжих хэлбэрийн амьдралын хэв маяг нь хувь хүн, ядуу хүмүүс,, ядууралтай бүс нутаг зэрэгт өөр өөрийн өвөрмөц онцлогтой байдаг. Хагас тариалах хагас малжих бүсэд ядуу хүмүүсийг оновчтой “Үнэлж” ядуурлын шалтгааныг оновчтой болгох нь зөв нарийвчлалтайгаар ядуурлыг бууруулах төрийн бодлогын “гол” хүндрэл болно. Ядуугаас ангижруулах ажлыг тариаланч болон малчдад зөв ойлгомжтой ойлгуулаагүйгээс болж тэдний идэвхжлийг нэмэгдүүлж чадахүй байна. Зарим ядуу өрхөд хэт бэлэнчлэх сэтгэлгээг бий болгож, энэхүү шууд хүргэх арга хэлбэр нь оновчтойгоор ядуурлыг бууруулахад бодитой туслалцаа дэмжлэг өгөөгүй ба урт хугацааных биш юм.
Хагас тариаллах хагас малжих бүсэд багалийн баялгийг төрөлжүүлэх, амьдралын хэв маягийн өвөрмөц онцлогоос болж, малчин тариачид аж ахуйн ашиг орлогоо нарийн нягт тооцоолох хэрэгтэй. Тухайн газарт судалгаа  хийх явцад ядуу хүмүүсийг 2 төрөлд хуваасан  ба энэ нь оюун санааны ядуурал ба эд  хөрөнгийн ядуурал юм. Оюун санааны ядууралд нь   эд хөрөнгийн талаар дутмаг ба ямар нэгэн ядуурлыг бууруулах төрийн бодлогыг хүлээн авах ухамсар дутмаг, тэрийг хүлээн зөвшөөрөхгүй талын ядуурал болно. Эдийн засгийн ядуурал гэдэг нь тухайн газрын засгийн ордны ядуурлыг бууруулах талаар авч буй төрийн бодлогот хамрагдан туслалцаа авдаг ч хувь хүний мэдлэг чадвар дутмагаас болж дахин дахин ядуурахыг хэлнэ. Соёлын хэр хэмжээгээр доор хүмүүсийн үзэл санаа, ойлголт нь нэлээд хоцрогдлтой ба өөрийнхөө оршин тогтнох баталгааг эс хайхарсан байна.
Ганц бие настан болон хүндрэлтэй гэр бүл тухайн газарт нэлээд хувийг эзэлдэг ба тэд ойр хавийн өндөр настнийг асрах газарт амьдрахыг зөвшөөрдөггүй, туслан тэтгэх нэгжийн ядууг тэтгэх арга хэлбэрийг хайхрахгүйгээр оюун санаа болон эд хөрөнгийн талаас цөм ядууралтай амьдарч байна. Төрийн бодлогын зохих нийгмийн халамж, мөнгө гээд сайн сайхан зүйл байгаа ч тусгай мэргэжлийн нийгмийн ажилтны туслалцаа дэмжлэгийг аваагүйгээс ядуурлаас бие даан гарч чадахгүй л байна. Ядууст туслах ажилд дан ганц ахуйн тусламж үзүүлэхээс гадна ядуурсан шалтааныг нь олж тогтоохгүй бол тэдний хэрэгцээ шаардлагыг хангаж чадахгүй. Үүний улмаас ядууст туслах тусламжийн бүтэмжгүй хэлбэр нь тэдний ядуурлаас гарах үзэл бодолд шууд нөлөөлдөг. Тэдний ухамсар өөрчлөгдсөнөөр бусад хүчин зүйлийн чанар ч бас ашиггүй болдог.
Дөрөв : Зөв нарийвчлалтайгаар ядуурлыг бууруулахад нийгмийн ажлын оролцоо
Малчид тариачдын ядуурлын асуудлаар ер нь тухайн газрын засгийн ордны ядууст туслах байгууллага гол дэмжлэгийг үзүүлж байна. Энэ нь зохих хэмжээнд байгаа ч түр зуурын үйлдэл байж жинхэнэ ядуурлаас гарахад хязгаарлагдмал арга юм. Нийгмийн ажил   нь зөв нарийвчлалтайгаар ядуурлыг бууруулах ажилтай дотоод зохицлын чанартай байдаг. “Нийгмийн ажил бол бусдад ашигтай үйлдлийг эрхэм болгож шинжлэх ухаанч мэдлэгт суурилан, шинжлэх ухаанч аргыг хэрэглэн хүнд туслах үйлчилгээний ажил юм. Хэдийгээр хэрэглэж байгаа ухагдахуун буюу арга нь өөр өөрулсаас гаралтай адилгүй боловч түүний гол ухагдахуун нь үндсэндээ адил байдаг. Тэр нь “Хүн”-ийг үндэс болгож хүнд байдалтай байгаа хүмүүстэй хамтран хүнд байдлаас нь гаргах явдал болно.”120
120	王思斌.社会工作概论[M].北京：高等教育出版社.2006：26-43.

Зөв нарийчлалтай ядуурлыг бууруулах бол ядууралтай хүн амд туслах гол төрийн бодлого юм. Тусгай нийгмийн ажил нь ядууралтай хүн амд туслах үйлсэд оролцвол сайн идэвихжүүлж, ядуурсан шалтгааныг оновчтой нээн илрүүлэн, зөв, нарийн үйлчилгээний аргыг хэрэгжүүлж болно. Бусдад туслахыг үндэс болгохыг чухалчилж байгаа нь хүний нийгмийн түүхэн хөгжлийн үед тулгарсан хүндрэлийг харьцангуй бүтэмжтэйгээр хамтран шийдвэрлэж, хүнийг хүндэтгэхийг гол болгож байгаа юм. Зөв нарийвчлалтайгаар ядуурлыг бууруулах нь нарийн оновчтой төлөвлөгөөгөөр хүнд туслах өвөрмөц чанараа илэрхийлж , нийгмийн ажил энэхүү зөв нарийвчлалтайгаар ядуурлыг бууруулах төрийн бодлогын үндсэн дээр хэрхэн бүтэмжтэй хэрэгжүүлэхийг нээн илрүүлэх нь үйлдлээрээ хүнд туслах өвөрмөц чанарыг илэрхийлж байгаа явдал юм.
Зөв нарийвчлалтайгаар ядуурлыг бууруулах бол нарийн оновчтой төрийн бодлого мөн. Тухайн бүс газрын даан тэтгэх нэгжийн үндсэн арга хэмжээ нь цөм зөв нарийчлалтайгаар ядуурлыг бууруулах төрийн бодлогыг нарийвчлан баримжаа болгодог. Гагцхүү хэрэгжүүлэх талаар дутагдалтай байж, нийгмийн ажлын үйлдлэгийн чадвар нь энэ үед чухал байдаг. Нийгмийн ажилтан тухайн газрын зөв нарийвчлалтайгаар ядуурлыг бууруулах арга хэмжээг авч байгаад ядууралтай хүн амын ядуурлаас гарах ухамсарыг хөгжүүлж тэднийг биеэ даан ядуурлаас гарах чадварт хүргэж болно. Нийгмийн ажлаар зөв нарийвчлалтайгаар ядуурлыг бууруулахад цогц арга хэмжээ хэрэгтэй. Эхлэл төгсгөлтэй байж шат нэг бүрийн ажлыг үнэлэн жишиж, хамт урагшлан бэлтгэл хугацааны зорилтод хүрсний дараа ажлаа төгсгөнө. Өөрөөр хэлбэл нийгмийн ажилтан ядууралтай хүн амыг хувь хүний нөөц бололцоот чадвар, өөртөө туслах чадварт хүрсний дараа харилцаагаа төгсгөнө.
Бие хүний онцлог, нийгмийн харилцаа гээд бүгд зохих зөрүүтэй байдаг. Тэрхүү зөрүүтэй байдлыг хүндэтгэх хэрэгтэй. Малчин тариачны ядуурлын шалтгаанаас ядуурлын үзэл ухамсар хүртэл бие хүнд илэрхий зөрүүт чанартай байдаг. Хүн нэг бүр өвөрмөц чанараа хөгжүүлэх эрхтэй. Бие хүний ялгаатай байдал, нийгмийн харилцааг хүндэтгэж, тэдний ядуурлын асуудлын тухай ойлголт болон үзэл ухамсрын хувиралтыг илүү анхаарч, хүндрэл тулгарсан бие хүнд үнэнчээр туслах хэрэгтэй. m тосгонд бие хүнээс бие хүнд нийгмийн ажилтан түүнийг хавсран ядуурлаас гарах явцад анхаарал тавьж, малчин тариачныг нэгэн цоо шинэ эдийн засгийн хандлага болон амьдралын арга хэлбэрийг дахин байгуулан, дэргэдэх нөөц баялаг болон үйлчилгээгээ зүй зохистой хэрэглэж хувь хүний ядуурлын асуудлыг шийдвэрлэж өөрийн чадвараа дээшлүүлэх хэрэгтэй. Гагцхүү ядуу этгээдийн ядуурсан шалтгааныг оновчтой илрүүлж гаргасаны үндсэн дээр зөв хандлагатай нэг оновчтой үйлчилгээ үзүүлж ядууралтай ард түмэнд ийм зүйлийн тусламж үзүүлэх, сайн дураараа ядууг тэтгэх ажиллагаанд идэвхитэй оролцож чадна Харин олонхи дааж тэтгэх нэгж нь орлогын тогтмол хэмжээгээр ялган үйлчилж байгаа нь зохих алдааг гаргасан ба зөрүүтэй байдлыг үүсгэсэн.
Нэгэнт төрийн халамжинд хэт түшиглэж байгаа малчин тариачин ядуурлаас гарах санаачлага дутмаг, богино хугацааны эд мөнгөний дэмжлэгт түшиглэн амьдралаа аргацааж байна. Олонхид нь сүүлийн үед дахин ядуурах хандлага илэрч малчин тариачны тус тусын идэвхижлийг дайчилж дийлэхгүй, ядуурлаас гарах үйл ажиллагаа тогтонги болсон. Нийгмийн ажлын давуу талаас үзвэл хүн нэг бүр цөм өөрийн давуу талтай байж, дэргэдэх нөөц баялгаа эзэмшин зүй зохистой ашиглаж үүний улмаас нийгмийн хариуцлагаа зохицуулах явдлыг дээшлүүлж болно. Нийгмийн ажилтан юун түрүүнд ядуу этгээдийн үнэн бодит хэрэгцээг үнэлэн жишиж давуу талыг нь таниулж, дотоод хөдөлгөгч хүчийг нь нэмэгдүүлж, өөрийн одоох байдлаа санаачлагаараа хувиргах итгэл ба хөдөлгөгч хүчтэй болгоно. Үүнийг нийгмийн ажлын давуу талын өнцгөөс харах гэж хэлж болно. Дараа нь үндсэн эрхийн сэтгэлгээ, чадварын сэтгэлгээг нь дээшлүүлж ядуу хүмүүст өөрсдийнх нь энэ талын үндсэн эрхийг таниулж бас өөрийнх нь эзэмшиж байгаа чадварыг нь таниулна. Эцэст нь ядуу хүмүүсийн өөртөө туслах

чадварыг нь нэмэгдүүлж үзэл ухамсарыг нь дээшлүүлэх явцын үйл ажиллагааны хувиралтыг ойлгуулан одоогийн ядуу байдлаас нь ангижруулах хэрэгтэй.
Нөөц бололцоогоо хөгжүүлэх суурин дээр өөрийн эзэмшиж байгаа, дэргэдэх нөөц баялгаа хэрхэн зүй зохистой хэрэглэх явдал бол зангилаа мөн. Ямарваа хувь хүн ба хамтын нийгэмлэг нь нийгмийн хөгжилтийн дунд амьдралын таатай орчинг олъё гэвэл дэргэдэх холбоотой хувь хүн буюу бүлэгтэйгээ түгээмэл харилцаа байгуулж, нийгмийн дэмжлэгийг тогтмол авч байх хэрэгтэй. Малчид, тариачид нь өөрсдөө зохион байгуулалтын системээ үүсгэн өөрсдөдөө үйлчилж, нийгмийн нөөц баялгийг хөгжүүлэн тохируулахад нөхцөл бүрэлдүүлж зөв нарийвчлалтайгаар ядуурлыг бууруулах, үр бүтээмжээ дээшлүүлэх хэрэгтэй. Нийгмийн ажилтан тэдэнд тусалж, нөөц баялгийг дамжуулж, үүссэн суурин дээр тэднийг зоригжуулан бусадтай харилцах явцад бүтэмжтэй бөгөөд тохиромжтой нийгмийн нөөц баялгийг олох хэрэгтэй.
Нийгмийн ажилтны тусламжтайгаар хувийн эд хөрөнгөө зүй зохистой хэрэглэхээр дамжуулан тэднийг ядуурлаас гаргах, тэдний санаачлагаараа ядуурлаас гарах чадварыг нь алхам алхамаар нэмэгдүүлнэ. Ядуу хүмүүс эд хөрөнгө дутагдаж байхаар барахгүй нэн товойх асуудал бол эд хөрөнгөө хэрхэн зүй зохистой ашиглахаа мэдэхгүй байна. Нийгмийн ажилтан зөв нарийвчлалтайгаар ядуурлыг бууруулах ажилд оролцох явцдаа ядуу хүмүүс өөрийн эд хөрөнгөө хэрэглэж чадахгүй байгаа шалтгааныг бодитойгоор ойлгож задална. Ойлгосоны үндсэн дээр малчин тариачдыг нөөц баялагтай нь холбож, хүн ба газар орны байдалд нь тохируулан арга бодлого хэрэгжүүлэх нь чухал. Нийгмийн нөөц баялгийг эмхлэн нийлүүлж нэн олон нийгмийн хүчийг дайчлан хөдөө тосгоны ядууг тэтгэх ажилд оролцуулах нь малчин тариачны идэвхижлийг дайчлахаар барахгүй оновчтойгоор ядуурлыг бууруулахад зохих үйлдэлтэй юм.
Ядууралтай ард иргэдэд нийгмийн ажлыг зөв хэрэгжүүлэхийн тулд дараах саналыг дэвшүүлж байна.
Тосгоны иргэдэд  зориулсан сургалт нь тухайн газрын хүмүүсийн соёлын орчинд зохицох чадвартай байж, нөөц баялгийг бүтэмжтэй нэгтгэхээр дамжуулан боловсрол хүртэх шаардлагатай хүнийг боловсролын үйлчилгээгээр хангаж, сургалтын агуулгад нь ядуурлаас гарах арга замыг багтаах нь тухайн газрын байдалд ч нийцнэ. Малчин тариачинд авч хэлвэл мэдлэгийн хэр хэмжээг дээшлүүлэхийг хэтэрхий хөөцөлдөж, угаасаа сураагүй боловсролыг нөхвөрлөх биш харин ядуурлын асуудалд чиглэсэн бүтэмжтэй арга хэмжээнд суралцаж тосгоны иргэдэд зориулсан сургалтын үйл ажиллагаа жишээ нь: соёлын боловсрол олгох хичээл, тариа тарих мэргэжлийн боловсруулалт, мал аж ахуйн мэргэжил тэр дундаа мал аж ахуйн бүтээгдэхүүний борлуулалтын боловсрол зэргийг өрнүүлж тэдэнд шинжлэх ухаанч тариалан мал ахуйг суралцуулж нийгмийн бүлгийн нөөц баялгийг нэн сайтар ашиглан ядуурлыг бууруулна. Хагас тариалж хагас малжих бүсийн ядуу хүн амын тариалангийн улирлаас бусад цагт ашиглаж болох сул цаг ихтэй байдаг тул тосгоны иргэдэд зориулсан сургалтын орчноор дамжуулан ядуурлаас гарах ухамсарыг дээшлүүлсэн суурин дээр нийгмийн бүлгийн сурган хүмүүжлийн ажилд санаачлагаараа оролцох, өөрөө бусдад туслахад нь дэмжлэг үзүүлнэ .
Нийгмийн ажилтнууд ядуу хүмүүсийн хэрэгцээт боловсролыг хайн сурвалжилж, чөлөөт арга маягаар сургалтын үйлчилгээгээр хангаж, олон нийт хоорондын эв зохицолтой харилцааг санаачилж, гэр бүлийн хүмүүжлийн боловсрол, харилцааны соёл, техник технологийн боловсрол олгох сургалт өрнүүлж тосгоны оршин суугчдын суралцах үзэл ухамсар ба суралцах таатай орчинг бий болгохын хамт хувь хүний нийгэмшилтийг дээшлүүлнэ. Хагас тариалах хагас малжих бүсийн нөөц баялгийг сургалтын агуулга  нь  дэлгэрэнгүй  байж, аялал жуулчлалын нөөц, тариачин малчдын нөөц чадварыг хөгжүүлэх олон нийтийн соёлын ажлыг зохион байгуулж болно. Жишээ нь: Уран бичлэг, уран зургийн уралдаан, дуу бүжгийн

уралдаан, биеийн тамирын уралдаан, тариалан мал аж ахуйн мэргэжил мэдлэгийн уралдаан зэрэг тухайн газрын онцлогийг ашиглан олон нийтийн үзэл ухамсарыг бэхжүүлнэ. Нийгмийн бүлгийн хүмүүсийн хоорон дахь сайн сайхан харилцаа нь яваандаа олон зүйлийн мэдлэгийг бусдаасаа суралцан харилцан туршлага солилцож өөрийн чадварыг дээшлүүлэх, суралцах таатай орчинг бүрдүүлж, нийгмийг дэмжлэгийн харилцаатай болгодог. Мөн тухайн газрын олон нийтийн жинхэнэ ажилтан нь олон нийтийн сайн дурын ажилтанг идэвхитэй сургаж, бусадтай санаачлагатай харилцах чадварыг хөгжүүлж оршин суугчдыг зохион байгуулах ба тэдэнд үйлчлэх чадварыг нь дээшлүүлэх хэрэгтэй.
Тосгоны иргэдэд зориулсан сургалтыг хэрэгжүүлэх чухал баталгаа нь зохион байгуулалт гэж хэлж болно. Зөв зохион байгуулалтыг ашиглан тосгоны иргэдэд  зориулсан сургалтын  үйл ажиллагааг хийвэл зохих ач холбогдолоо өгч цааш үргэлжлэх баталгаатай болж чадна. Нийгмийн ажилтан нь олон нийтийн сургалт хийгээд олон нийтийн сургууль, олон нийтийн соёлын төв зэрэг олон нийтийн баялгийг хамтран эзэмшихийг чухалчилж, энэхүү сургалтын сургалтын чанарыг өргөтгөн, тэдгээрийг нэгдэлтэй төлөвлөх, мэдээ мэдээллийг хамтаар эзэмших, үйлчилгээ нь уялдан холбоотой байх тал дээр анхаарна. Боловсролын хэр хэмжээгээр өндөр, нийгмийн үр ашгаар сайн хэсэг нь сургалтын төвүүдийг хөтлөн жолоодох хэлбэрээр олон нийтийн сургалтанд оролцоно. Малчин тариачныг сайн дураар нь зохион байгуулж олон янзын хэлбэрийн суралцах бүлгэм, үйл ажиллагааны дугуйлан зэрэг суралцах хамтын орчинг зохион байгуулж, өөрийгөө зохион байгуулах өөрийгөө хөгжүүлэх өөрөө өөртөө үйлчлэхийг дэмжинэ. Тухайн газрын сургууль, сургалтын хэрэглэгдэхүүн, хичээлийн төрөл зүйл, багшлах боловсон хүчин зэрэг нөөцүүдийг гүйцэт ашиглан тосгоны иргэдэд зохиулсан сургалтыг идэвхитэй бэлтгэх ба үүнд орлоцохыг уриална.
ДҮГНЭЛТ
Тус өгүүлэлд газар орны онцлогийг ашиглан, ядуурлын шалтгааныг задалж, нийгмийн ажлын аргаар зөв нарийвчлалтайгаар ядуурлыг бууруулах ажилд бүтэмжтэй оролцох арга замыг эрэн хайж ядууралтай хүн амыг хүндрэл дундаас “судлах, боловсруулах, хэрэгжүүлэх” гэсэн дарааллаар ядуугаас ангижруулах загварыг хайн судлав. Нийгмийн бүлгийн сурган хүмүүжлийн боломжит аргыг хэрэгжүүлж хувь хүний чадвар нь хамгийн сүүлд өөртөө туслах зорилгод хүрсэн эсэхийг харууллаа.
Нэгдүгээрт: Хагас тариалах хагас малжих бүс нь өвөрмөц газар орны онцлогтойгоор зөв нарийвчлалтай ядуурлыг бууруулах төрийн бодлогот шинэ зүйл авчирч өгчээ. Ядуу хүн ам нийгмийн ажил ба зөв нарийвчлалтайгаар ядуурлыг бууруулахыг хамтарсан үйлдлээр дамжин газар нутгийн байдалтай ядуурлаас аажмаар салж ядуу хүн ам болон иргэд нэг бүр ядуурлын асуудлаас сэрэмжлэх ба үзэл ухамсараа дээшлүүлж үүний улмаас тэднийг өөрөө өөртөө харилцан туслалцах, ядуурлаас гарах арга замыг эзэмшүүлнэ.
Хоёрдугаарт: Зөв нарийвчлалтайгаар ядуурлыг бууруулах төрийн бодлого нь нийгмийн ажилд бүтэмжтэй туслах үйлдэл үзүүлж, ядуурлаас гаргах оновчтой арга замыг бий болгож хэрэгжүүлж байна. Ядуурлыг үр дүнтэй, бодитой бууруулах төлөвлөгөө нь маш нарийн боловч хэрэгжүүлэх тал дээр асуудал, хүндрэл гардаг. Энэ тохиолдолд нийгмийн ажилтнуудын болон нийгмийн ажлын үүрэг, оролцоог бий болгох нь бодлогын хэрэгжилтэнд ач холбогдолтой байна.
Гуравдугаарт: Хагас тариалангийн болон хагас малжих бүсийн иргэдийн ядуурлыг үр дүнтэй, бодитой бууруулахад нийгмийн ажилтны оролцоог бий болгохдоо иргэдийн хувийн авъяас чадварт нь тулгуурласан, хүн бүрийг чадавхжуулах, хөгжүүлэх, тэдний дотоод нөөц бололцоог нээн илрүүлж дэмжихэд чиглэсэн олон төрлийн сургалт, хүмүүжлийн үйл ажиллагааг зохион байгуулах нь илүү үр дүнтэй байх болно.

Дөрөвдүгээрт: Нийгмийн ажилд авч хэлвэл тусгай мэргэжлийн хэр хэмжээг дээшлүүлэх, мөн бодит ажлын туршлагыг хуримтлуулж зөв нарийвчлалтайгаар ядуурлыг бууруулах ажлын байр суурийг ахиулах явдал болно. Ерөнхийд нь авч хэлвэл хамтын үр дүн гэдэг бол бүхий л нийгмийн хөгжилтөнд зохицон хүчин чадлаа хамтран оролцуулах явдал болно. Бусдад туслах нь ч бас өөртөө туслах тусламж болох юм.

